நமது அரசியலமைப்பு சட்டத்தில் புனிதமாக பொதிந்தி வைக்கப்பட்டுள்ள உரிமைகள் பற்றிய விழிப்புணர்வு மற்றும் இவ்வரசியலமைப்பு சட்ட உரிமைகளை அடிப்படைவாதிகள் மற்றும் புதிய தாரளமயவாதிகளின் கடுந்தாக்குதலிருந்து பாதுகாப்பதற்கான பிரச்சாரத்தை எவ்வாறு மக்களுக்கு கொண்டு சேர்ப்பது என்னும் அந்த கேள்வி உள்ளது.
குடியரசின் பாதுகாப்பையொட்டி:

போஸ், நேரு, அம்பேத்கர் மற்றும் காந்தியை நினைவில் கொள்வது.

அரசியலமைப்பு சட்ட மன்றத்தில் 1949 நவம்பர் 26 அன்று நமது இந்திய அரசியலமைப்பு சட்டம் நிறைவேற்றப்பட்டு 1950 ஜனவரி 26 அன்று நடைமுறைக்கு வந்தது. இந்தியா ஒரு சுயாதிபத்திய, சோசலிச, மதசார்பற்ற, மக்களாட்சி குடியரசாக அறிவித்து தனது குடிமக்களுக்கு நீதி, சமத்துவம் மற்றும் சுதந்திரத்தை உறுதி செய்வதோடு அனைவரும் சரிநிகரானவர் என்பதை மேம்படுத்த உறுதி கொண்டது.

இது கூறுவது என்னவெனில் இனம், மதம் அல்லது ஜாதி சார்பற்ற அனைத்து பகுதி மக்களுக்கும் தேசத்தின் மீது அவர்களின் முழு உரிமை, போதிய தரமான வாழ்க்கை ஆகியவை இந்திய அரசியலமைப்பு சட்டத்தில் பொதிந்து வைக்கப்படுள்ளது. இந்த மதசார்பற்ற இந்தியாவிற்காக மகாத்மா காந்தி உயிர் துறந்தார். இந்த மதசார்பற்ற குடியரசு மற்றும் ஜனநாயகம் ஆகிய இரண்டும், மேலும் சமூகம் மற்றும் பொருளாதாரம் ஆகியவையும் இன்று அச்சுறுத்தலில் உள்ளது.
டாக்டர் பி.ஆர். அம்பேத்கர் அரசியலமைப்பு சட்ட மன்றத்தில் தனது உரையில் ஜனநாயகம் என்பது சமூகம் மற்றும் பொருளாதார ஜனநாயகமே; அது இல்லாமல் ஜனநாயகம் என்பது பெயரளவில் மட்டுமே என தெளிவாக்கினார் அவர் அரசியலமைப்பு சட்ட மன்றத்தில் 1949இல் கூறினார்:

“அரசியலில் நமக்கு சம உரிமை உள்ளது உடன் சமூக மற்றும் பொருளாதார வாழ்வில் நம்மிடையே சமமின்மையே உள்ளது. அரசியலில் ஒருவருக்கு ஒரு வாக்கு மற்றும் ஒரு ஓட்டுக்கு ஒரு மதிப்பு எனும் கொள்கையை அங்கீகரிக்கின்றோம். நமது சமூக மற்றும் பொருளாதர வாழ்வில் நமது சமூக பொருளாதார கட்டமைப்பின்படி நாம் ஒரு மனிதன் ஒரு மதிப்பு எனும் கொள்கையை தொடர்ந்து மறுத்து வருகிறோம். எத்தனை காலம் தொடர்ந்து இந்த முரணான வாழ்கையை நாம் வாழப்போகிறோம்”

இந்த பொருளாதர ஜனநாயகப் பார்வையே ஜவகர்லால் நேரு மற்றும் சுபாஸ் சந்திர போஸை டாக்டர் அம்பேத்கருடன் ஒன்றிணைத்தது. அவர்களின் பார்வையில் இந்தியாவின் தொழில் மற்றும் வேளாண் மறு உற்பத்திக்கு மட்டுமல்லமல் வளர்ச்சியின் நன்மைகள் அனைத்துப் பகுதி மக்களுக்கமான மறு பகிர்வுக்கும் பொதுத்துறை திட்டமிடுதலும் அதை கட்டமைப்பதும் ஒரு முழுமையான தேவையாகும். பொருளாதரத்தில் அரசின் தலையீடு மட்டுமே சுதந்திர இந்தியாவில் பிரித்தானிய காலனியாதிக்கம் இந்தியாவின் மீது திணித்த வரம்பற்ற ஏழ்மை, பஞ்சம், மிக குறைந்த வாழ்நாள் மற்றும் கல்வியின்மை ஆகியவற்றிலிருந்து இந்தியா விடுதலை அடைய இயலும்.

சுபாஷ் சந்திரபோஸின் பிறந்த நாளான ஜனவரி 23 தொடங்கி மகாத்மா காந்தி கோட்ஸேயால் கொலை செய்யப்பட்ட ஜனவரி 30 வரையான அந்த ஒரு வாரத்தில் நமது குடியரசின் வலிமை மிக்க இந்த நான்கு பேரை – மகாத்மா காந்தி, ஜவகர்லால் நேரு, டாக்டர் அம்பேத்கர் மற்றும் சுபாஷ் சந்திரபோஸ் – நினைவு கூறுவோம். இந்த நான்கு தலைவர்கள் எதை பிரதிநிதிப் படுத்தினரோ அதை நினைவு கூறுவது நமக்கு மிக முக்கியமாகும்; ஒரு உண்மையான ஜனநாயகம், மதசார்பற்ற குடியரசு. குறிப்பாக, அரசின் மறைமுகமான அல்லது வெளிப்படையான ஆதரவுடன் சிறுபான்மையினர் மற்றும் தலித்துகள் மீதான கொடுமையான தக்குதல்களை நாம் காணும் இக்காலத்தில். தேசிய விடுதலை இயக்கம் உருவாக்கிய மதசார்பற்ற ஜனநாயக குடியரசு எனும் உறுதிமொழியை காப்பாற்றவும் அவ்வுறுதிமொழியை தடம்புரளவைக்க வைக்க மேற்கொள்ளும் அனைத்து நடவடிக்கைகளையும் எதிர்த்து ஆகில இந்திய மக்கள் அறிவியல் கூட்டமைப்பு மக்களுடன் இணைந்து பிரச்சாரத்தை மேற்கொள்ளும்.

அம்பேத்கர், போஸ், பட்டேல் மற்றும் காந்தியை நேருவுக்கு எதிராக நிறுத்த மீண்டும் மீண்டும் எடுக்கப்படும் அனைத்து முயற்சிகளையும் நாம் காண்கிறோம். இதை மேற்கொள்ளும் சில குழுக்கள் நமது நினைவாற்றல் பலவீனமானது மற்றும் கடந்த காலத்தை நாம் மறந்து விட்டதாக நம்புகின்றனர். ஆம், இந்த அனைத்து தலைவர்களும் தங்களுக்குள் வேற்றுமைகளை கொண்டிருந்தனர். அவர்கள் உறுதியான நோக்கமுள்ள தலைவர்கள், மறுதலிக்கவும் விருப்பம் கொண்டிருந்தனர், தேசிய இயக்கம் எத்திசையில் செல்லவேண்டும் என்பதில் சில நேரங்களில் ஒருவருக்கொருவர் கூரிய கருத்துகளுடன் மாறுபட்டனர். ஆனால் ஆர்.எஸ்.எஸ்-இந்துமகா சபா, பா.ஜ.க. மற்றும் முஸ்லிம் லீக்கினை உருவாக்கிய தத்துவார்த்த தலைவர்களை போலல்லாமல் அவர்கள் அனைவரும் ஒரு சுதந்திர இந்தியாவிற்காக பிரித்தானியர்களை எதிர்த்து போராடினர்.   
எவ்வாறு இந்து மகாசபா மற்றும் முஸ்லீம் லீக்கினர் பிரித்தானியர்களுக்கு ஆதரவாளர்களாக மட்டுமல்லாமல் தேசிய விடுதலை போராட்டத்திலிருந்தும் விலகி இருந்தனர் என்பதை போஸ் வெறுப்புடன் குறிப்பிடுகிறார். அவரும் நேருவும் திட்டமிடுதலில் நம்பிக்கை கொண்டிருந்தனர் மற்றும் இந்தியாவை அதன் ஆபத்தான ஏழ்மையிலிருந்து மீட்டெடுக்க அறிவியலிலும் நம்பிக்கை கொண்டனர். இரு பத்தாண்டுகளில் தீவிர பிற்பட்ட நிலையிலிருந்து நவீன நாடாக மாறிய இரஷ்யாவின் சோசலிச பரிசோதனையிலிருந்து இருவரும் அகத்தூண்டுதல் பெற்றனர். அவர்கள் இருவரும் எதிர்காலம் பற்றிய தங்கள் பார்வையில் ஆழமான மதசார்பற்ற சோஸலிசத்தை கொண்டிருந்தனர். போஸை போலல்லாமல் நேரு உலகத்தின் மீதான பாசிச சக்திகளின் ஆபத்தை உணர்ந்திருந்தார். போஸ் ஆக்ஸிஸ் (ஜெர்மன், இத்தாலி, ஜப்பான்) சக்தியை எதிரியின் – (பிரித்தானியரே அவரின் முக்கிய எதிரி) – எதிரியாக கண்டார் அவர்களுடன் தற்காலிகமாக உடன்பாடு கொள்ள விரும்பினார். ஆனால் ஆர்.ஏஸ்.ஏஸ்-இந்து மகாசபா போலல்லாமல் திட்டமிட்ட பொருளாதாரம், பொருளாதார ஜனநாயகம் மற்றும் சுதந்திர இந்தியாவில் அறிவியல் பற்றிய பார்வையில் ஒன்றிணைந்திருந்தனர். அது இன்றைய பிரதமரால் வழி நடத்தப்படும் அமைசர் குழு நம்புவதாக காணப்படும் அர்த்தமற்ற சடங்குமுறை அறிவியல் அல்ல.
1938இல் இந்திய தேசிய காங்கிரஸின் தலைவராக போஸ் இருந்தபோது அவரால் நிறுவப்பட்ட திட்ட குழுவின் நோக்கத்தை சுதந்திர இந்தியாவில் நேருவால் தலைமை தாங்கப்பட்ட திட்ட ஆணையம் முன் கொண்டு சென்றது. அதை கலைத்துவிட்டு பதிலாக நிதி ஆயோக் எனும் அமைப்பை மாற்றீடு செய்யப்பட்டதென்பது பொருளாதார ஜனநாயகம் என்பது பா.ஜ.க.வால் தலைமை தாங்கப்படும் தே.ஜ.கூ. அரசின் நிகழ்சி நிரலில் இனி இல்லை என்பதை சுட்டிக்காட்டுகிறது. நேருவை போலவே போஸும் திட்டமிடலில் தீவிர நம்பிக்கையாளர், மேலும் ஒரு சுதந்திர இந்தியாவை வழிநடத்த ஒரு திட்ட ஆணையத்தின் தேவையை பற்றி பேசியுள்ளார்.

இந்திய தேசிய இயக்கம் மற்றும் ஜனநாயகத்தின் இரு அரசியல் கோட்பாடு என்பது அதன் மத சிறுபான்மையினர் மற்றும் தலித்துகள் பற்றிய உளபாங்காகும். அம்பேத்கர், நேரு மற்றும் காந்தி ஆகிய அனைவரும் தனது மக்கள் அனைவருக்கும் இந்தியா ஒரு மதசார்பற்ற குடியரசாக மட்டுமே இருக்க வேண்டும் என்பதில் நம்பிக்கை கொண்டிருந்தனர்.  இந்திய அரசியலமைப்பு சட்டத்தை கடுமையாக எதிர்த்ததுடன் இந்தியா மனுஸ்மிர்தியை – இந்தியாவின் புராதன சட்ட நூல் - அடிப்படையாகக் கொண்ட அரசியலமைப்பு சட்டத்தையே இயற்ற வேண்டும் என ஆர்.எஸ்.எஸ். வாதாடியது என்பதை இந்திய மக்களாகிய நாம் மறக்கலாகாது. மனுஸ்மிர்த்தி ஜாதியை அடிப்படையாகக் கொண்டு ஒரு பிளவு பட்ட சமூகத்தின் அடிப்படை நூலாகும், மேலும் அது ஏற்றத்தாழ்வை ஜாதிகளுக்கிடையே, மற்றும் ஆண் பெண்களுக்கிடையே தன் மூலத்திலேயே கொண்டுள்ளது. ஆர்.எஸ்.எஸ் மற்றும் ஜனசங்கம் மனுவையும் மனுஸ்மிர்த்தியையும் வானளாவ புகழ்ந்த அதே வேளையில் அம்பேத்கரை ஏளனம் செய்தனர், அவரை லில்லிபுட் என்றழைத்தனர். ஆர்.எஸ்.எஸ்.சின் ஊதுகுழலாகிய ‘தி ஆர்கனைசர்; தனது 1949 நம்பர் 30 ஆம் தேதி வெளியீட்டில் கூறியது:

”பாரதத்தின் புதிய அரசியலமைப்பு சட்டத்தின் மிக மோசமானது எதுவெனில் அதில் பாரதத்தைப் பற்றி எதுவும் இல்லை. அரசியலமைப்பு சட்ட வடிவமைப்பாளர்கள் பிரித்தானிய, அமெரிக்க, கனடா, ஸ்விஸ் மற்றும் ஏனைய இதர அரசியலமைப்பு சட்டங்களின் மூலங்களை கொண்டு சேர்த்துள்ளனர்… ஆனால் நமது அரசியலமைப்பு சட்டத்தில் பழைய பாரதத்தின் தனித்த அரசியலமைப்பு வளர்ச்சியைப் பற்றி எந்த ஒரு குறிப்பீடும் இல்லை. ஸ்பார்டாவின் லைகர்கஸ் அல்லது பெர்சியாவின் சொலொனுக்கும் முன்னமே மனுவின் சட்டங்கள் எழுதப்பட்டன. இன்றைய நாள் வரை அவரால் தெளிவாக கூறப்பட்ட மனுஸ்மிர்த்தி  உலகின் போற்றுதலை தூண்டியுள்ளது, தானாக கீழ்படிதல் மற்றும் உறுதிபடுத்துதலை கொணர்ந்துள்ளது. ஆனால் அது நமது அரசியலமைப்பு பண்டிதர்களுக்கு ஒன்றுமில்லாததாக உள்ளது.” 
இந்திய அரசியலமைப்பின் ஏனைய  வளர்ச்சிகளான கல்வி மற்றும் வேலை வாய்ப்பில் இட ஒதுக்கீடு எனும் நேர்மறை செயல்களின் மீதான ஆர்.எஸ்.எஸ்.இன் எதிர்ப்பென்பது ஆச்சரியப்படுத்தவில்லை. இன்றைக்கும் கூட, ஆர்.எஸ்.எஸ். தலைவர்கள் இடஒதுக்கீட்டை எதிர்த்து அது பிரிவினையை தூண்டுவதாகவும் அதை எப்படி ஒழிப்பது எனவும் பேசி வருகின்றனர் மற்றும் தலித்துகள் மீதான தாக்குதல்கள், மனிதர்களின் உயிரை காட்டிலும் பசுக்களின் உயிர் மேலானது எனும் இயக்கம் நமது மதசார்பற்ற ஜனநாயக மதிப்பீடுகளின் மீதான ஒரு தாக்குதலாகும். சிறுபான்மையினரை தாக்கும் அதே சக்திகள்தான் இடஒதுக்கீட்டின் மீது தாக்குதலை தொடுக்கின்றன, சுயமாக காதலித்து திருமணம் செய்து கொள்ள தான் விரும்பிய வாழ்க்கையை தேர்ந்தெடுக்க பெண்களின் உரிமையை மறுக்கின்றன. நமது கலாச்சாரத்தின் ஒவ்வொரு பண்பு கூறும் ஜனநாயகமும், பேச்சு சுதந்திரத்திலிருந்து நமது மதம் மற்றும் கலாச்சாரத்தை ஒழுகுவது வரை இன்று தாக்கப்படுகிறது.

இது சிறுபான்மையினர் மீதான தாக்குதல் மட்டும் அல்ல. மீண்டும் பிரித்தானியர் ஆட்சியின் போது இருந்ததைப் போல் சமமற்று உள்ள இந்நேரத்தில் இத்தாக்குதல்கள் நடக்கின்றன: அல்லது பிரன்ச்சு பொருளாதார நிபுனர் பிகெட்டி கூறியது போல் பிரித்தானியர் ஆட்சியிலிருந்து கோடிஸ்வரர்கள் ஆட்சிக்கு (British Raj to Billionaire Raj). ஊழல் முதலாளித்துவம் ஆட்சி புரியும் போது 1% மக்கள் 73% மக்களின் செல்வ வளத்திற்கு உடமையாளராக உள்ளனர். குடியரசின் அரசியலமைப்பு சட்டத்தின் அடிப்படை மதிப்பீடுகள் மீது ஒரு தாக்குதல் உள்ளது – சமூக மற்றும் பொருளாதார ஜனநாயகம், மேலும் சமூகத்தின் எந்த ஒரு பகுதியினரையும் ஜாதி அல்லது பிறப்பின் அடிப்படையில் சிறுமைபடுத்துவது. இதை எதிர்த்துதான் நாம் போரட வேண்டியுள்ளது. இது நமது முன்னோர்கள் சுதந்திர போராட்ட இயக்கத்தினால் போராடி பெற்ற சுயாதிபத்திய, சோசலிச, மதசார்பற்ற, மக்களாட்சி குடியரசிற்கான நமது போர்க்களமாகும்.
